338 1l-Gurnal Uffi¢jali ta’ 1-Unjoni Ewropea 05/Vol. 4
32003L0072
18.8.2003 IL-GURNAL UFFICJALI TA’ L-UNJONI EWROPEA L 207/25

ID-DIRETTIVA TAL-KUNSILL 2003/72/KE
tat-22 ta’ Lulju 2003
li tissupplimenta l-Istatut ghal So¢jeta Kooperattiva Ewropea fir-rigward tal-involviment ta’ l-impjegati

IL-KUNSILL TA’ L-UNJONI EWROPEA

Wara li kkunsidra t-Trattat li jistabbilixxi [-Komunita Ewropea, u
b'mod partikolari l-Artikolu 308 tieghu,

Wara li kkunsidra l-proposta mill-Kummissjoni (1),

Wara li kkunsidra l-opinjoni tal-Parlament Ewropew (2),

Wara li kkunsidra l-opinjoni tal-Kumitat Ekonomiku u Sogjali
Ewropew (3),

Billi:

(1)

™)

o~~~ —~
[
L=

Sabiex jinkisbu l-ghanijiet tat-Trattat, ir-Regolament tal-
Kunsill (KE) Nru 1435/2003 (%) jistabbilixxi Statut ghal
Socjeta Kooperattiva Ewropea (SCE).

Dak ir-Regolament jimmira li johloq qafas uniformi legali
li fih kooperattivi u entitajiet ohra u persuni naturali minn
Stati Membri differenti ghandhom ikunu jistghu jippjanaw
u jwettqu ir-riorganizzazzjoni tan-negozju taghhom
fforma kooperattiva fuq skala tal-Komunita.

Sabiex jigu promossi I-ghanijiet socjali tal-Komunita, dis-
pozizzjonijiet spe¢jali ghandhom ikunu stipulati, notevol-
ment fil-qasam ta’ l-involviment ta’ l-impjiegi, immirati li
jassiguraw li l-istabbiliment ta’ SCE ma jinvolvix I-ghajbien
jew it-tnaqgis ta’ prattici ta’ l-involviment ta’ l-impjegat li
jesigu fi hdan entitajiet li jippartecipaw fl-istabbiliment ta’
SCE. Dan l-ghan ghandu jkun segwit permezz ta’
l-istabbiliment ta’ sett ta’ regoli dan il-qasam, li jissuppli-
mentaw  id-dispozizzjonijiet ~ tar-Regolament  (KE)
Nru 1435/2003.

Minhabba li I-ghanijiet ta’ l-azzjoni proposta, kif delineati
hawn fuq, ma jistghux jinkisbu suffi¢jentement mill-Istati
Membri, minhabba li l-ghan huwa li jigi stabbilit sett ta’
regoli dwar l-involviment ta’ l-impjegati applikabbli ghall-
SCE, u jistghu ghalhekk, minhabba l-iskala u l-impatt ta’
l-azzjoni proposta, jinkisbu ahjar fil-livell tal-Komunita,
il-Komunita tista’ tadotta mizuri, skond il-principju tas-

GU C 236, tal-31.8.1993, p. 36.
GU C 42, tal-15.2.1993, p. 75.
GU C 223, tal-31.8.1992, p. 42.
Ara pagna 1 ta’ dan il-Gurnal Uffigjali.9

sussidjarjeta kif stipulat fl-Artikolu 5 tat-Trattat. Skond
il-prin¢ipju tal-proporzjonalita, kif stipulat fdak I-Artikolu,
din id-Direttiva ma tmurx lil hinn minn dak li huwa meh-
tieg biex jinkisbu dawn l-ghanijiet.

Id-diversita kbira ta’ regoli u prattici li jezistu fl-Istati
Membri fir-rigward tal-mod li bih ir-rapprezentanti ta’
l-impjegati huma involuti fit-tehid tad-decizjonijiet fi hdan
kooperattivi taghmilha mhux konsiljabbli li jkun stabbilit
mudell wiehed Ewropew ta’ involviment ta’ impjegati
applikabbli ghall-SCE.

Proceduri ta’ informazzjoni u konsultazzjoni flivell trans-
nazzjonali ghandhom ikunu assigurati fil-kazi kollha tal-
holgien ta’ SCE, bl-addattazzjoni mehtiega li I-SCE jiffur-
maw ex novo fejn dan ikun iggustifikat mid-daqs taghhom,
kif imkejjel ftermini ta’ impjiegi.

Jekk jesigu drittijiet ta’ partecipazzjoni fi hdan entita wahda
jew aktar li jistabbilixxu SCE, ghandhom fil-prin¢ipju jigu
ppriservati permezz tat-trasferiment taghhom ghal SCE, la
darba stabbilita, sakemm il-partijiet ma jiddecidux mod
iehor.

I-proceduri konkreti ghall-informazzjoni transnazzjonali
u konsultazzjoni ta’ l-impjegati, kif ukoll, fejn japplika,
il-partecipazzjoni, li japplikaw ghal kull SCE ghandhom
ikunu definiti primarjament permezz ta’ ftehim bejn
il-partijiet ikkoncernati jew, fin-nuqqas ta’ dan, permezz ta’
l-applikazzjoni ta’ sett ta’ regoli sussidjarji.

L-Istati Membri xorta tibqghalhom 1-ghazla li ma jappli-
kawx ir-regoli standardli jirrelataw mal-participazzjoni fil-
kaz ta’ inkorporazzjoni, minhabba d-diversita tas-sistemi
nazzjonali ghall-involviment ta’ l-impjegati. Is-sistemi ezis-
tenti u prattici tal-partecipazzjoni fejn xieraq fil-livell ta’
entitajiet li jippartecipaw ghandhom fdak il-kaz jinzammu
mir-regoli tar-registrazzjoni li jaddattaw.

Ir-regoli tal-votazzjoni fi hdan il-korp spe¢jali li jirrappre-
zenta lill-impjegati ghall-ghanijiet ta’ negozjati, b'mod par-
tikolari meta jigu konkluzi patti ta’ ftehim li jipprovdu ghal
livell ta’ partecipazzjoni aktar baxxa minn dik ezistenti fi
hdan entita wahda li tippartecipa jew aktar, ghandhom
ikunu proporzjonati ghar-riskju ta’ I-ghejbien jew
it-tnaqqis ta’ sistemi ezistenti u prattici ta’ partecipazzjoni.
Dak ir-riskju huwa akbar fil-kaz ta’ SCE stabbilita permezz
ta’ trasformazzjoni jew inkorporazzjoni milli permezz tal-
holgien ta’ ex novo SCE.

(12)

(15)

(16)

Fin-nuqqas ta’ ftehim sussegwenti ghan-negozjati bejn
ir-rapprezentanti ta’ l-impjegati u l-organi kompetenti ta’
l-entitajiet li jippartecipaw, dispozizzjoni ghandha ssir ghal
certi regoli standardli japplikaw ghall-SCE, galadarba tigi
stabbilita. Dawn ir-regoli standardghandhom jassiguraw
prattici effettivi ta’ informazzjoni transnazzjonali u
konsultazzjoni ta’ l-impjegati, kif ukoll il-partecipazzjoni
taghhom fl-organi relevanti ta® [-SCE jekk dik
il-partecipazzjoni kienet tezisti gabel l-istabbiliment taghha
fi hdan l-entitajiet li jippartecipaw.

Fejn l-applikazzjoni tal-proceduri msemmija hawn fuq
ghall-entitajiet li jippartecipaw fl-ex novo SCE ma jistghux
jigu ggustifikati minhabba d-daqs zghir taghhom kif imkej-
jel ftermini ta’ impjiegi, I-SCE ghandha tkun suggetta ghar-
regoli nazzjonali dwar l-involviment ta’ impjegati fis-sehh
fl-Istat Membru fejn tistabbilixxi l-uffi¢ju rregistrat taghha,
jew fl-Istat Membru fejn ikollha sussidjarji jew
stabbilimenti. Dan ghandu jkun minghajr pregudizzju
ghall-obbligazzjoni mqieghda fuq SCE diga stabbilita li
timplimenta dawn il-proceduri jekk numru sinifikanti ta’
impjegati hekk jitolbu.

partecipazzjoni ta’ impjegati flaqghat generali, sal-limitu li
lligijiet nazzjonali hekk jippermettu. L-applikazzjoni ta’
dawn id-dispozizzjonijiet ma tipprekludix l-applikazzjoni
ta’ forom ohra ta’ partecipazzjoni, hekk kif ipprovdut fdin
id-Direttiva.

L-Istati Membri ghandhom jassiguraw permezz ta’ dispo-
zizzjonijiet adatti li, fil-kaz ta’ bidliet strutturali wara
l-holgien ta’ SCE, l-arrangamenti ghall-involviment ta’
l-impjegati jistghu, fejn xieraq, jigu nnegozjati mill-gdid.

Ghandha ssir dispozizzjoni ghar-rapprezentanti ta’
l-impjegati li jagixxu fi hdan il-qafas ta’ din id-Direttiva li
jgawdu, meta jezercitaw il-funzjonijiet taghhom, l-istess
protezzjoni u garanziji bhal dawk ipprovduti ghal
rapprezentanti ta’ impjegati bil-legislazzjoni ufjew prattika
tal-pajjiz ta’ l-impjieg. M'ghandhomx ikunu suggetti ghal xi
diskriminazzjoni, inkluz kedd, bhala rizultat ta’ l-ezercizzju
legali ta’ l-attivitajiet taghhom u ghandhom igawdu
protezzjoni adegwata fir-rigward tat-tkeccija u sanzjonijiet
ohra.

Il-kunfidenzjalita ta’ informazzjoni sensittiva ghandha tkun
priservata wkoll wara li jiskadu t-termini ta’ uffic¢ju tar-
rapprezentanti ta’ -impjegati, u dispozizzjoni ghandha ssir
li tkun tippermetti lill-organu kompetenti ta’ I-SCE li
jzomm informazzjoni li tista’ taghmel hsara serja, jekk

suggetta ghal kxif fil-pubbliku, lill-iffunzjonar ta’ 1-SCE.

(17)

(18)

(19)

(20)

(21)

Fejn SCE u s-sussidjarji u l-istabbilimenti taghha huma
suggetti ghad-Direttiva tal-Kunsill 94/45/KE tat-22 ta’ Set-
tembru 1994 dwar l-istabbiliment tal-Kunsill Ewropew
tax-Xoghlijiet jew procedura fimprizi fi skala tal-Komunita
jew gruppi ta’ imprizi fi skala tal-Komunita ghall-ghanijiet
ta’ l-informazzjoni u l-konsultazzjoni ta’ l-impjegati (?),
id-dispozizzjonijiet ta’ dik id-Direttiva u d-dispozizzjonijiet
li jittrasponuha flegislazzjoni nazzjonali m'ghandhomx
japplikaw ghaliha langas ghas-sussidjarji u l-istabbilimenti
taghha, sakemm il-korp spec¢jali ta’ negozjati ma jiddeci-
dix li ma jiftahx negozjati jew li jittermina n-negozjati diga
miftuha.

Din id-Direttiva m’'ghandhiex teffettwa drittijiet ezistenti
ohra li jirrigwardaw l-involviment u m’ghandhomx ghal-
fejn jaffettwaw strutturi ohra ezistenti ta’ rapprezentanza,,
li tipprovdi ghalihom il-Komunita u l-ligijiet nazzjonali u
|-prattici.

L-Istati Membri ghandhom jiehdu l-mizuri mehtiega fil-kaz
ta’ nuqgas ta’ konformita ma’ l-obbligazzjonijiet preskritti
fdin id-Direttiva.

It-Trattat ma pprovdiex is-setghat mehtiega ghall-
Komunita li tadotta din id-Direttiva, hlief ghal dawk kif
hemm ipprovdut fl-Artikolu 308.

Huwa principju fundamentali u ghan iddikjarat ta’ din
id-Direttiva li tassigura d-drittijiet miksuba ta’ l-impjegati
fir-rigward ta’ involviment fid-decizjonijiet tal-kumpanniji.
Id-drittijiet ta’ l-impjegati fis-sehh qabel l-istabbiliment ta’
I-SCE ghandhom jipprovdu I-bazi ghad-drittijiet ta’
l-impjegati ghal involviment fI-SCE (il-prin¢ipju ta’ “qabel
u wara”). Bkonsegwenza, dik l-attitudni ghandha mhux
biss tapplika ghall-istabbiliment inizjali ta’ SCE izda wkoll
ghall-bidliet strutturali fSCE ezistenti u ghall-entitajiet
affettwati bil-processi ta’ bidliet strutturali. Ghalhekk, meta
uffic¢ju registrat ta” SCE jigi trasferit minn Stat Membru
ghall-iehor, ta’ l-anqas l-istess livell ta’ drittijiet ta’ involvi-
ment ezistenti ghandhom ikomplu japplikaw. B'zieda, jekk
l-ghatba li tikkoncerna l-involviment ta’ impjegati tintlahaq
jew tinqabez wara r-registrazzjoni ta’ SCE, dawn id-drittijiet
ghandhom japplikaw bl-istess mod li bih kienu japplikaw,
kieku I-ghatba kienet intlahget jew inqabzet qabel
ir-registrazzjoni.

() GU L 254, 30.9.1994, p. 64. Direttiva kif emendata bid-Direttiva
97/74/EC (GUL 10, tas-16.1.1998, p. 22).



340

Tl-Gurnal Uffi¢jali ta’ [-Unjoni Ewropea

05/Vol. 4

(22)  L-Istati Membri jistghu jipprovdu li r-rapprezentanti ta’
trejd unjins jistghu jkunu membri ta’ korp spegjali ta’
negozjati irrispettivament jekk humiex impjegati ta’ entita
li tippartecipa fl-istabbiliment ta’ SCE. L-Istati Membri
ghandhom fdan il-kuntest b’'mod partikolari jkunu jistghu
jintroduc¢u dan id-dritt fkazi fejn rapprezentanti ta’ trejd
unjin ikollhom id-dritt li jkunu membri ta’, u li jivvutaw f,
organi ta’ kumpanniji supervizorji jew amministrattivi
skond il-legislazzjoni nazzjonali.

(23) Fdiversi Stati Membri, l-involviment ta’ impjegati u oqsma
ohra ta’ relazzjonijiet industrijali huma bazati kemm fuq
il-legislazzjoni nazzjonali u l-prattika li fdan il-kuntest
huwa miftiehem ukoll li jkopri patti ta’ ftehim kollettivi
flivelli varji nazzjonali, settorali ufjew dak ta’ kumpanniji,

ADOTTA DIN ID-DIRETTIVA:

TAQSIMA I

GENERALI

Artikolu 1

Ghan

1. Din id-Direttiva tirregola l-involviment ta’ impjegati fl-affarijiet
tas-Socjetajiet Ewropej ta’ Kooperattivi (hawnhekk izjed” il qud-
diem imsejha SCE), kif imsemmija fir-Regolament (KE)
Nru 1435/2003.

2. Ghal dan il-ghan, arrangamenti ghall-involviment ta’ impjegati
ghandhom ikunu stabbiliti fkull SCE skond il-procedura ta’
negozjati msemmija fl-Artikoli 3 sa 6 jew, taht i¢c-cirkostanzi spe-
cifikati fl-Artikoli 7 u 8, skond 1-Anness.

Artikolu 2
Definizzjonijiet

Ghall-ghanijiet ta’ din id-Direttiva:

(a) “SCE” tfisser kull soc¢jeta kooperattiva stabbilita skond
ir-Regolament (KE) Nru 1435/2003;

(b) “entitajiet legali li jippartecipaw” tfisser kumpanniji u ditti
skond it-tifsira tat-tieni paragrafu ta’ I-Artikolu 48 tat-Trattat,
u tinkludi kooperattivi, kif ukoll korpi legali ffurmati taht, u
regolati, mill-ligi ta’ Stat Membru, li jippartecipaw direttament
fl-istabbiliment ta’ SCE;

(¢) “sussidjarja” ta’ entita legali li tippartecipa jew ta” SCE tfisser
impriza li fugha dik l-entita legali jew SCE tezercita influwenza
dominanti definita skond I-Aartikola 3(2) sa (7) tad-Direttiva
94/45KE;

(d) “sussidjarja jew stabbiliment ikkoncernat” tfisser sussidjarja
jew stabbiliment ta’ entita legali li tippartecipa li hija proposta
li ssir sussidjarja jew stabbiliment ta” SCE mal-formazzjoni
taghha;

(e) “rapprezentanti ta’ l-impjegati” tfisser ir-rapprezentanti ta’
l-impjegati kif hemm ipprovdut bil-ligi nazzjonali ufjew
prattika;

(f) “korp rapprezentattiv’ tfisser korp rapprezentattiv ta’
l-impjegati stabbilit bil-patti ta’ ftehim imsemmija fl-Arti-
kolu 4 jew skond id-dispozizzjonijiet ta’ I-Anness, bil-ghan li
jinforma u jikkonsulta lill-impjegati ta’ SCE u s-sussidjarji
taghha u stabbilimenti li jinsabu fil-Komunita u, fejn japplika,
jezercita drittijiet ta’ partecipazzjoni b'relazzjoni ma’ I-SCE;

(@) “korp specjali ta’ negozjati” tfisser il-korp stabbilit skond
l-Artikolu 3 biex jinnegozja ma’ l-organu kompetenti ta
l-entitajiet legali li jippartecipaw fir-rigward ta’ l-istabbiliment
ta’ arrangamenti ghall-involviment ta’ impjegati fi hdan I-SCE;

(h) “involviment ta’ impjegati” tfisser kull mekkanizmu, inkluz
informazzjoni, konsultazzjoni u partecipazzjoni, li permezz
tieghu r-rapprezentanti ta’ l-impjegati jistghu jezercitaw
influwenza fuq id-decizjonijiet li ghandhom jittiehdu fi hdan
intrapriza;

(i) “informazzjoni” tfisser l-infurmar tal-korp rapprezentattiv ta’
l-impjegati ufjew rapprezentanti ta’ l-impjegati mill-organi
kompetenti ta’ I-SCE dwar kwistjonijiet li jikkon¢ernaw 1-SCE
nnifisha u kull wahda mis-sussidjarji taghha jew stabbilimenti
li jkunu jinsabu fi Stat Membru iehor jew li jec¢du is-setghat
ta’ l-organi tat-tehid tad-decizjonijiet fi Stat Membru wiched
fi zmien, b’'mod u b’kontenut li jippermetti lir-rapprezentanti
ta’ l-impjegatri li jwettqu stima fil-fond ta’ l-impatt possibbli
u, fejn xieraq, jippreparaw konsultazzjonijiet ma’ l-organu
kompetenti ta’ I-SCE;

() “konsultazzjoni” tfisser l-istabbiliment ta’ djalogu u skambju
ta’ ideat bejn il-korp rapprezentattiv ta’ l-impjegati ufjew tar-
rapprezentanti ta’ l-impjegati u l-organu kompetenti ta’ I-SCE,
fi zmien, b’'mod u b’kontenut li jippermetti lir-rapprezentanti
ta’ l-impjegati, fuq il-bazi ta’ l-informazzjoni pprovduta, i jes-
primu opinjoni dwar mizuri mahsuba mill-organu
kompetenti li jista’ jinghata kont taghhom fil-process ta’ tehid
ta’ decizjonijiet fi hdan I-SCE;

(k) “partecipazzjoni” tfisser l-influwenza ta’ korp rapprezentattiv
ta’ l-impjegati ufjew ir-rapprezentanti ta’ l-impjegati
fl-affarijiet ta’ entita legali permezz ta”:

— id-dritt li jeleggi jew jahtar uhud mill-membri tas-
supervizorju ta’ entita legali jew korp organu
amministrattiv, jew

— id-dritt li jirrakkomanda ufjew jopponi l-hatra tal-membri
kollha jew uhud minnhom tas-supervizorju ta’ entita legali
jew organu amministrattiv.

TAQSIMA II

PROCEDURA TA’ NEGOZJATI APPLIKABBLI GHALL-SCE
STABBILITI MINN TA’ L-ANQAS ZEWG ENTITAJIET LEGALI JEW
BI TRASFORMAZZJONI

Artikolu 3

Holgien ta’ korp spegjali li jinnegozja

1. Fejn l-organi li jimmaniggjaw jew dawk amministrattivi ta’
entitajiet legali li jippartecipaw ihejju pjan ghall-istabbiliment ta’
SCE, ghandhom kemm jista’ jkun malajr jiehdu l-passi mehtiega,
inkluz il-provvista ta’ informazzjoni dwar l-identita ta’ l-entitajiet
legali li jippartecipaw u sussidjarji jew stabbilimenti, kif ukoll
in-numru ta’ l-impjegati taghhom, biex jibdew negozjati mar-
rapprezentanti ta’ l-entitajiet legali jew arrangamenti ghall-
involviment ta’ l-impjegati flI-SCE.

2. Ghal dan il-ghan, korp spegjali tan-negozjati rapprezentattiv
ta’ l-impjegati ta’ l-entitajiet legali li jippartecipaw u sussidjarji
koncernati jew stabbilimenti ghandu jinholoq skond
id-dispozizzjonijiet li gejjin:

(a) fl-elezzjoni jew il-hatra ta’ membri tal-korp specjali tan-
negozjati, ghandu jigi assigurat:

(i) li dawk il-membri huma eletti jew mahtura fi proporzjon
tan-numru ta’ impjegati li jahdmu fkull Stat Membru mill-
entitajiet legali li jippartecipaw u sussidjarji kkoncernati
jew stabbilimenti, billi jallokaw fir-rigward ta’ Stat Mem-
bru siggu wiehed ghal kull porzjon ta’ impjegati li jahdmu
fdan I-Istat Membru li jkun ugwali ghal 10 %, jew fraz-
zjoni taghom, tan-numru ta’ impjegati li jahdmu fl-Istati
Membri kollha mehuda flimkien;

,_\
—
=

Nad

li fil-kaz ta” SCE iffurmata permezz ta’ inkorporazzjoni,
ghandu jkun hemm dak in-numru aktar addizzjonali ta’
membri minn kull Stat Membru hekk kif jista’ jkun meh-
tieg sabiex jigi assigurat li l-korp specifiku ta’ negozjati
jinkludi ta’ l-anqas membru wiehed li jirrapprezenta kull
kooperattiva li tippartecipa li hija rregistrata li ghandha
impjegati fdak I-Istat Membru u li huwa propost li ma
tkomplix tezisti bhala entita legali separata wara
r-registrazzjoni ta’ 1-SCE, sakemm:

— in-numru ta’ dawk il-membri addizzjonali ma jecce-
dix 1-20 % tan-numru ta’ membri mahtura skond
il-punt (i); u

— il-kompozizzjoni tal-korp specjali ta’ negozjati ma
jinvolvix rapprezentanza doppja ta’ l-impjegati kkon-
cernati.

Jekk in-numru ta” dawk il-kooperattivi jkun ghola min-
numru ta’ siggijiet addizzjonali disponibbli bis-sahha ta’
l-ewwel subparagrafu, dawn is-siggijiet addizzjonali
ghandhom ikunu allokati lil kooperattivi fi Stati Membri
differenti b’ordni li jonqos tan-numru ta’ impjegati li

jhaddmu.

(b) L-Istati Membri ghandhom jistabbilixxu l-metodu li ghandu
jintuza ghall-elezzjoni jew il-hatra tal-membri tal-korp spec-
jali ta’ negozjati li ghandhom jigi eletti jew mahtura fit-
territorji taghhom. Ghandhom jiehdu I-mizuri mehtiega biex
jassiguraw li, sa fejn hu possibbli, dawk il-membri ghandhom
jinkludu ta’ I-anqas membru li jirrapprezenta kull entita legali
li tippartecipa li jkollha impjegati fl-Istat Membru kkoncernat.
Dawk il-mizuri m’'ghandhomx izidu n-numru totali ta’
membri. [l-metodi wzati ghan-nominazzjoni, hatra jew elez-
zjoni tar-rapprezentanti ta’ l-impjegati ghandhom ifittxu li jip-
promwovu l-bilan¢ bejn is-sessi,

L-Istati Membri ghandhom jipprovdu li dawk il-membri
jistghu jinkludu rapprezentanti ta’ trejd unjins sew jekk ikunu
impjegati jew le ta’ entita legali li tippartecipa jew sussidjarja
kkoncernata jew stabbiliment.

Minghajr pregudizzju ghall-legislazzjoni nazzjonali ufjew
prattika li tipprovdi ghatbiet ghal korp rapprezentattiv, l-Istati
Membri ghandhom jipprovdu li impjegati fimprizi jew
stabbilimenti li filhom ma jkun hemm l-ebda rapprezentanti
ta’ l-impjegati li ma jkunx tort taghhom ikollhom id-dritt li
jeleggu jew jahtru membri tal-korp spe¢jali li jinnegozja.

3. ll-korp spe¢jali li jinnegozja u l-organi kompetenti ta’
l-entitajiet legali li jippartecipaw ghandhom jistabbilixxu, bi
ftehim bil-miktub, arrangamenti ghall-involviment ta’ impjegati fi
hdan SCE.

Ghal dan il-ghan, l-entitajiet legali li jippartecipaw ghandhom
jinfurmaw lill-korp specjali li jinnegozja bil-pjan u l-process att-
wali ta’ l-istabbiliment ta’ I-SCE, sar-registrazzjoni taghha.

4. Bla hsara ghall-paragrafu 6, il-korp spe¢jali li jinnegozja
ghandu jiehu d-decizjonijiet bil-maggoranza assoluta tal-membri
tieghu, sakemm dik il-maggoranza tirrapprezenta wkoll maggo-
ranza assoluta ta’ l-impjegati. Kull membru ghandu jkollu vot
wiehed. Izda, jekk ir-rizultat tan-negozjati jwassal ghal tnaqqis fid-
drittijiet ta’ partecipazzjoni, il-maggoranza mehtiega ghal-
decizjoni li tapprova dak il-ftehim ghandha tkun il-voti ta’ Zewg
terzi tal-membri tal-korp specjali li jinnegozja li jirrapprezenta ta’
l-anqas Zewg terzi ta’ l-impjegati, inkluzi l-voti ta’ membri li jir-
rapprezentaw impjegati li jahdmu f'ta’ lanqas zewg Stati Membri,

— fil-kaz ta’ SCE li ghandha tigi stabbilita permezz ta’ inkorpo-
razzjoni, jekk il-partecipazzjoni tkopri ta’ I-anqas 25 % tan-
numru totali ta’ impjegati tal-kooperattivi li jippartecipaw, jew

— fil-kaz ta’ SCE li ghandha tigi stabbilita b’xi mod ichor, jekk
il-partecipazzjoni tkopri ta’ I-anqas 50 % tan-numru totali ta’
impjegati ta’ l-entitajiet legali li jippartecipaw.

Tnaqqis ta’ drittijiet ta’ partecipazzjoni tfisser proporzjona ta’
membri ta’ l-organi ta’ I-SCE skond it-tifsira ta’ I-Artikolu 2(k), li
jkun angas mill-oghla proporzjon li jezisti fi hdan l-entitajiet legali
li jippartecipaw.

5. Ghall-ghan tan-negozjati, il-korp spegjali li jinnegozja jista’
jitlob esperti ta’ l-ghazla tieghu, per ezempju rapprezentanti ta’
organizzazzjonijiet addattati ta’ trejd unjins fil-livell tal-Komunita,
biex jghinuh fix-xoghol tieghu. Dawk l-esperti jistghu jkunu pre-
zenti fil-laqghat tan-negozjati fkapacita ta’ konsulenza fuq it-talba
tal-korp spegjali li jinnegozja, fejn xieraq biex jippromwovu
koerenza u konsistenza fil-livell tal-Komunita. Il-korp spegjali li
jinnegozja jista’ jiddeciedi li jinforma r-rapprezentanti ta’
l-organizzazzjonijiet addattati esterni, inkluzi trejd unjins, fil-bidu
tan-negozjati.

6. Il-korp spe¢jali li jinnegozja jista’ jiddeciedi bil-maggoranza sti-
pulata fit-tieni subparagrafu li ma jiftahx negozjati jew li jitter-
mina negozjati gia miftuha, u li jiddependi fuq ir-regoli dwar
informazzjoni u konsultazzjoni ta’ l-impjegati fis-sehh fl-Istati
Membri fejn 1-SCE jkollha l-impjegati taghha. Dik id-decizjoni
ghandha twaqqaf il-procedura li tikkonkludi I-ftehim imsemmi
fl-Artikolu 4. Fejn tkun ittichdet decizjoni bhal dik, ebda wahda
mid-dispozizzjonijiet ta’ l-Anness m'ghandha tapplika.

[I-maggoranza mehtiega biex tiddeciedi li ma tiftahx jew li
tittermina negozjati ghandha tkun il-voti ta’ Zewg terzi tal-membri
li jirrapprezentaw ta’ l-anqas zewg terzi ta’ l-impjegati, inkluzi
l-voti ta’ membri li jirrappezentaw impjegati li jahdmu f ta’ lanqas
zew¢ Stati Membri.

Fil-kaz ta’ SCE stabbilita permezz ta' trasformazzjoni, dan
il-paragrafu m'ghandux japplika jekk ikun hemm paretcipazzjoni
fil-kooperattiva li ghandha tigi trasformata.

Il-korp spegjali li jinnegozja ghandu jerga’ jitlagqa’ fuq it-talba bil-
miktub ta’ l-anqas ta’ 10 % ta’ l-impjegati ta’ I-SCE, is-sussidjarji
taghha u stabbilimenti, jew ir-rapprezentanti taghhom, l-aktar
kmieni sentejn wara d-decizjoni msemmija hawn fuq, sakemm
il-partijiet ma jiftehmux li n-negozjati jergghu jinfethu qabel. Jekk
il-korp spec¢jali li jinnegozja jiddeciedi li jiftah mill-gdid
in-negozjati ma’ l-amministrazzjoni izda ebda ftehim ma jintlahaq
bhala rizultat ta’ dawk in-negozjati ebda wahda mid-
dispozizzjonijiet ta’ dan l-Anness m’ghandha tapplika.

7. L-ispejjez kollha li jirrelataw ma’ l-iffinzjonar tal-korp spe¢jali
li jinnegozja u, b'mod generali, ghan-negozjati ghandhom jin-
garru mill-entitajiet legali li jippartecipaw sabiex ikun permess lill-
korp specjali li jinnegozja li jwettaq il-kompiti tieghu b’'mod xie-
raq.

B’konformita ma’ dan il-prin¢ipju, I-Istati Membri jistghu jippresk-
rivu r-regoli ta’ l-estimi fir-rigward ta’ l-operazzjoni ta’ korp spec-
jali li jinnegozja. Jistghu b'mod partikolari jillimitaw il-fondi li jko-
pru espert wiched biss.

Artikolu 4

Kontenut tal-ftehim

1. L-organi kompetenti ta’ l-entitajiet legali li jippartecipaw u
l-korp spegjli li jinnegozja ghandhom jinnegozjaw bi spirtu ta’
kooperazzjoni bil-hsieb li jilhqu ftehim dwar arrangamenti ghall-
involviment ta’ l-impjegati fl-SCE.

2. Minghajr pregudizzju ghall-awtonomija tal-partijiet, u bla
hsara ghall-paragrafu 4, il-ftehim imsemmi fil-paragrafu 1 bejn
l-organi kompetenti ta’ l-entitajiet legali li jippartecipaw u I-korp
specjali li jinnegozja ghandu jispecifika:

(a) il-kamp ta’ applikazzjoni tal-ftehim;

(b) il-kompozizzjoni, numru ta’ membri u allokazzjoni ta’ siggi-
jiet fuq il-korp rapprezentattiv li ghandu jkun l-imsieheb tad-
diskussjoni ta’ l-organu kompetenti ta’ I-SCE b’konnessjoni
ma’ l-arrangamenti ghall-informazzjoni u konsultazzjoni ta’
l-impjegati ta’ I-SCE u s-sussidjarji taghha u l-istabbilimenti;

(¢) il-funzjonijiet u l-procedura  ghall-informazzjoni u
konsultazzjoni tal-korp rapprezentattiv;

(d) il-frekwenza tal-laqghat tal-korp rapprezentattiv;

(e) ir-rizorsi finanzjarji u materjali li ghandhom jigu allokati lill-
korp rapprezentattiv;

(f) jekk, matul in-negozjati, il-partijiet jiddeciedu li jistabbilixxu
procedura wahda jew aktar ta’ informazzjoni u konsultazzjoni
minflok korp rapprezentattiv, l-arrangamenti ghall-
implimentazzjoni ta’ dawk il-proceduri;

() jekk, matul in-negozjati, l-partijiet jiddeciedu li jistabbilixxu
arrangamenti ghall-partecipazzjoni, is-sustanza ta’ dawk
l-arrangamenti, inkluz (fejn japplika) in-numru ta’ membri fil-
korp amministrattiv jew supervizorju ta’ I-SCE li l-impjegati
jkollhom id-dritt li jeleggu, jahtru, jinnominaw jew jopponu,
il-proceduri dwar kif dawn il-membri jistghu jigu eletti, mah-
tura, rakkomandati jew opposti mill-impjegati, u d-drittijiet
taghhom;

(h) id-data tad-dhul fis-sehh tal-ftehim u t-tul ta’ Zmien tieghu,
kazi fejn il-ftehim ghandu jigi negozjat mill-gdid u l-procedura
ghan-negozjar tieghu mill-gdid, inkuz, fejn xieraq, fil-kaz ta’
bidliet strutturali fI-SCE u s-sussidjarji taghha jew
l-istabbilimenti li jsehhu wara I-holgien ta’ I-SCE.

3. II-Ftehim m’'ghandux, sakemm ma ssirx dispozizzjoni
xortohra fih, ikun suggett ghar-regoli standardimsemmija
fl-Anness.

4. Minghajr pregudizzju ghall-Artikolu 15(3)(a), fil kaz ta’ SCE
stabbilita permezz ta’ trasformazzjoni, il-ftehim ghandu jipprovdi
ghal ta’ l-anqas l-istess livell ta’ I-elementi kollha ta’ involviment
ta’ haddiema bhal dawk li jezistu fi hdan il-kooperattiva li ghandha
tigi trasformata f'SCE.

5. Il-ftehim jista’ jispecifika l-arrangamenti ghad-dritt ta’ impje-
gati li jippartecipaw fil-laqghat generali jew fil-laqghat tas-sezzjoni
jew settorali skond l-Artikolu 9 ta’ din id-Direttiva u l-Arti-
kolu 59(4) tar-Regolament (KE) Nru 1435/2003.

Artikolu 5

Tul ta’ Zmien tan-negozjati

1. In-negozjati ghandhom jibdew malli l-korp spe¢jali ghal
negozjati jigi stabbilit u jistghu jkomplu ghal sitt xhur wara.

2. Il-partijiet jistghu jiftiehmu, bi ftehim kongunt, li jestendu
n-negozjati lil hinn mill-perjodu msemmija fil-paragrafu 1, sa
total ta’ sena mill-istabbiliment tal-korp spe¢jali li jinnegozja.

Artikolu 6

Legislazzjoni applikabbli ghall-procedura ta’ negozjati

Hlief fejn xort'ohra ipprovdut fdin id-Direttiva, il-legislazzjoni
applikabbli ghall-procedura ta’ negozjati kif hemm ipprovdut
fl-Artikoli 3, 4, u 5 ghandha tkun il-legislazzjoni ta’ l-Istat Membru
li fih l-uffic¢ju rregistrat ta’ I-SCE jkun jinsab.

Artikolu 7

Regoli standard

1. Sabiex jinkiseb l-ghan deskritt fl-Artikolu 1, I-Istati Membri
ghandhom jippreskwivu regoli standarddwarl-involviment ta’
l-impjegati li ghandhom jissodisfaw id-dispozizzjonijiet stipulati
fl-Anness.

Ir-regoli standardkif preskritti fil-legislazzjoni ta’ I-Istat Membru li
fih l-uffic¢ju rregistrat ta’ I-SCE jkun jinsab ghandhom japplikaw
mid-data tar-registrazzjoni ta’ I-SCE fejn jew:

(a) il-partijiet hekk jiftiehmu; jew

(b) sal-limitu ta’ zmien preskritt fl-Artikolu 5, ebda ftehim ma
jkun gie konkluz, u:

— l-organu kompetenti ta’ kull wahda mill-entitajiet li jippar-
tecipaw jiddeciedi 1i jaccetta l-applikazzjoni tar-
regolistandardb’relazzjoni ma’ I-SCE u b’hekk ikompli bir-
registrazzjoni ta’ I-SCE, u

— il-korp spegjali li jinnegozja ma jkunx ha d-decizjoni kif
ipprovduta fl-Artikolu 3(6).

2. B'zieda, r-regoli standardffissati bil-legislazzjoni nazzjonali ta’
|-Istat Membru ta’ registrazzjoni skond it-tagsima 3 ta’ l-Anness
ghandhom japplikaw biss:

(a) fil-kaz ta’ SCE stabbilit bi trasformazzjoni, jekk ir-regoli ta’
I-Istat Membru li jirrelataw mal-parte¢ipazzjoni ta’ impjegati
fil-korp amministrattiv jew supervizorju applikati ghall-
kooperattiva trasformata f'SCE;

(b) fil-kaz ta’ SCE stabbilita b'inkorporazzjoni:

— jekk, gabel registrazzjoni ta’ SCE, forma wahda jew aktar
ta’ partecipazzjoni applikata fkooperattiva wahda jew
aktar li tippartecipa tkopri ta’ l-angas 25 % tan-numru
totali ta’ impjegati mhaddma minnhom, jew

— jekk, gabel ir-registrazzjoni ta’ SCE, forma wahda jew
aktar ta’ partecipazzjoni applikata fkooperattiva li tippar-
tecipa wahda jew aktar li tkopri anqas minn 25 % tan-
numru totali ta” impjegati mhaddma minnhom u jekk
il-korp spegjali li jinnegozja hekk jiddeciedi;

(¢) fil-kaz ta’ SCE stabbilita b’xi mod iehor;

— jekk qabel ir-registrazzjoni ta’ 1-SCE, forma wahda jew
aktar ta’ partecipazzjoni applikata fwahda jew aktar mill-
entitajiet legali li jippartecipaw li tkopri ta’ l-angas 50 %
tan-numru totali ta’ impjegati mhaddma minnhom; jew

— jekk, gabel ir-registrazzjoni ta’ SCE, forma wahda jew
aktar ta’ partecipazzjoni applikata fwahda jew aktar mill-
entitajiet legali li jippartecipaw li jkopru anqas minn 50
tan-numru totali ta’ impjegati mhaddma minnhom u jekk
il-korp spegjali li jinnegozja hekk jiddeciedi.

Jekk ikun hemm aktar minn forma wahda ta’ partecipazzjoni
fi hdan l-entitajiet varji legali li jipparte¢ipaw, il-korp spe¢jali
li jinnegozja ghandu jiddeciedi liema wahda minn dawk
il-forom ghandha tkun stabbilita fl-SCE. L-Istati Membri
jistghu jiffissaw ir-regoli li huma applikabbli fin-nuqqas ta’ xi
decizjoni dwar il-kwistjoni ta’ SCE rregistrata fit-Territorju
taghhom. Il-korp spe¢jali li jinnegozja ghandu jinforma lill-
organi kompetenti ta’ l-entitajiet legali li jippartecipaw b’kull
decizjoni mehuda bis-sahha ta’ dan il-paragrafu.

3. L-Istati  Membri  jistggu jippreskrivu li  r-regoli
standardimsemmija fit-Tagsima 3 ta’ [-Anness m'ghandhomx jap-
plikaw fil-kaz kif hemm provdut fil-paragrafu 2(b).

TAQSIMA 111

REGOLI APPLIKABBLI GHALL-SCE STABBILITI ESKLUSSIVA-
MENT MINN PERSUNI NATURALI JEW MINN ENTITA LEGALI
WAHDA U PERSUNI NATURALI

Artikolu 8

1. Fil-kaz ta’ SCE stabbilita esklussivament minn persuni naturali
jew minn entita legali wahda u persuni naturali, li flimkien jimp-
jegaw ta’ l-anqas 50 impjegat f'ta’ l-anqas zewg Stati Membri,
id-dispozizzjonijiet ta’ I-Artikoli 3 sa 7 ghandhom japplikaw.

2. Fil-kaz ta’ SCE stabbilita esklussivament minn persuni naturali
jew minn entita legali wahda u persuni naturali, li flimkien jimp-
jegaw anqas minn 50 impjegat, jew jimpjegaw 50 impjegat jew
aktar fi Stat Membru wiched biss, l-involviment ta’ l-impjegati
ghandu jkun irregolat minn dan li gej:

— fI-SCE nnifisha, id-dispozizzjonijiet ta’ l-Istat Membru ta’
l-uffic¢ju rregistrat ta’ I-SCE, li huma applikabbli ghal entitajiet
ohra ta’ l-istess tip, ghandhom japplikaw,

— fis-sussidjarji taghha u stabbilimenti, id-dispozizzjonijiet ta’
I-Istat Membru fejn ikunu jinsabu u li huma applikabbli ghal
entitajiet ohra ta’ l-istess tip, ghandhom japplikaw.

Fil-kaz ta’ trasferiment minn Stat Membru ghall-iehor ta’ l-uffic¢ju
rregistrat ta’ SCE rregolata bil-partecipazzjoni, ta’ l-anqas l-istess
livell ta’ drittijiet ta’ partecipazzjoni ta’ l-impjegati ghandhom
ikomplu japplikaw.

3. Jekk, wara r-registrazzjoni ta’ SCE msemmija fil-paragrafu 2, ta’
l-angas terz min-numru totali ta’ l-impjegati ta’ I-SCE u
s-sussidjarji taghha u l-istabbilimenti ta’ l-anqas fzewg Stati
Membri differenti hekk jitolbu, jew jekk in-numru totali ta’ imp-
jegati jilhaq jew jeccedi 50 impjegat f'ta’ lanqas zewg Stati Membri,
id-dispozizzjonijiet ta’ I-Artikoli 3 sa 7 ghandjom ikunu applikati,
mutatis mutandis. Fdan il-kaz, il-kliem “entitajiet legali ji jippar-
tecipaw” u “sussidjarji kkoncernati u stabbilimenti” ghandhom
ikunu ssostitwiti bil-kliem “SCE” u “sussidjarji jew stabbilimenti ta’
|-SCE” rispettivament.

TAQSIMA IV

PARTECIPAZZJONI FIL-LAQGHA GENERALI JEW LAQGHA TA’
SEZZJONI JEW SETTORALI

Artikolu 9

Bla hsara ghal-limitu preskritti fl-Artikolu 59(4) tar-Regolament
(KE) Nru 1435/2003, l-impjegati ta’ SCE ufjew ir-rapprezentanti
taghhom ghandhom ikunu intitolati li jippartecipaw fil-laggha
generali jew, jekk tezisti, fil-laqgha tas-sezzjoni jew tas-settur, bid-
dritt tal-vot fi¢-¢irkostanzi li gejjin:

1. meta l-partijiet hekk jiddeciedu fil-ftehim imsemmi fl-Arti-
kolu 4, jew

2. meta kooperattiva rregolata b'dik is-sistema tittrasforma lilha
nnifisha £'SCE, jew

3. meta, fil-kaz ta’ SCE stabbilita b’mezzi ohra barra minn tras-
formazzjoni, kooperattiva li tippartecipa kienet irregolata
b’sistema bhal dik u:

(i) il-partijiet ma jistghux jilhqu ftehim, kif imsemmi fl-Arti-
kolu 4, sal-limitu ta’ zmien preskritt fl-Artikolu 5; u

(ii) l-Artikolu 7(1)(b) u t-Tagsima 3 ta’ I-Anness japplikaw; u

(iii) il-kooperattiva li tippartecipa regplata minn sistema bhal
dik ikollha l-oghla proporzjon ta’ partecipazzjoni skond
it-tifsira ta’ I-Artikolu 2(k), fis-sehhh fil-kooperattivi li jip-
partecipaw ikkoncernati qabel ir-registrazzjoni ta’ I-SCE.

TAQSIMA V

DISPOSIZZJONIJIET MIXXELLANJI

Artikolu 10

Rizerva u kunfidenzjalita

1. L-Istati Membri ghandhom jipprovdu li l-membri tal-korp
spegjali li jinnegozja jew il-korp rapprezentattiv, u l-esperti li jghi-
nuhom, m’humiex awtorizzati li jikxfu kull informazzjoni hekk
kif giet moghtija lilhom b'mod kunfidenzjali.

L-istess ghandu japplika ghar-rapprezentanti ta’ l-impjegati fil-
kuntest ta’ procedura ta’ informazzjoni u konsultazzjoni.

Din l-obbligazzjoni ghandha tkompli tapplika, kull fejn il-persuni
msemmija jkunu, ukoll wara li jiskadi t-terminu ta’ l-uffic¢ju tagh-
hom.

il-kondizzjonijiet u I-limiti preskritti bil-legislazzjoni nazzjonali, li
l-organu supervizorju jew amministrattiv ta’ SCE jew ta’ entita
legali li tippartecipa stabbilita fit-territorju tieghu m’'ghandux ikun
obbligat li jittrasmetti informazzjoni fejn in-natura taghha tkun
tali li, skond kriterji oggettivi, li jsir dan jista’ jikkawza hsara serja
fl-iffunzjonar ta’ I-SCE (jew, skond il-kaz, entita legali li tipparte-
¢ipa) jew is-sussidjarji taghha jew stabbilimenti jew tkun ta’ pre-
gudizzju ghalihom.

Stat Membru jista’ jaghmel dik id-dispensa suggetta ghall-
awtorizzazzjoni minn gabel amministrattiva jew gudizzjarja.

3. Kull Stat Membru jista’ jippreskrivi dispozizzjonijiet partiko-
lari ghall-SCE fit-territorju tieghu li jsegwu direttament u essenz-
jalment l-ghan ta’ gwida ideologika fir-rigward ta’ informazzjoni
u l-espressjoni ta’ opinjonijiet, bil-kondizzjoni li, fid-data ta’
l-adozzjoni ta’ din id-Direttiva, dawk id-dispozizzjonijiet ikunu
diga jezistu fil-legislazzjoni nazzjonali.

4. Fl-applikazzjoni tal-paragrafi 1, 2 u 3, l-Istati Membri
ghandhom jaghmlu dispozizzjoni ghal proceduri amministrattivi
jew gudizzjarji ta’ appell li r-rapprezentanti ta’ l-impjegati jistghu
jibdew meta l-organi supervizorju jew amministrattiv ta’ SCE jew
ta’ entita legali li tippartecipa titlob il-kunfidenzjalita jew ma tagh-
tix l-informazzjoni.

Dawk il-proceduri jistghu jinkludi arrangamenti mahsuba Ii jip-
protegu l-kunfidenzjalita ta’ l-informazzjoni in kwistjoni.

Artikolu 11

Operazzjoni tal-korp rapprezentattiv u procedura ghall-
informazzjoni u konsultazzjoni ta’ impjegati

L-organu kompetenti ta' [-SCE u l-korp rapprezentattiv ghandhom
jahdmu flimkien fi spirtu ta’ kooperazzjoni b’kont debitu ghad-
drittijiet reciproc¢i taghhom u obbligazzjonijiet.

L-istess ghandu japplika ghall-kooperazzjoni bejn l-organu
supervizorju u amministrattiv ta’ 1-SCE u r-rapprezentanti ta’
l-impjegati flimkien ma’ procedura ghall-informazzjoni u
konsultazzjoni ta’ l-impjegati.

Artikolu 12

Protezzjoni tar-rapprezentanti ta’ impjegati

[I-membri ta’ korp specjali li jinnegozja, il-membri ta’ korp
rapprezentattiv, kull rapprezentanti ta’ impjegati li jezercitaw
funzjonijiet taht il-procedura ta’ informazzjoni u konsultazzjoni u
kull rapprezentanti ta’ impjegati fl-organu supervizorju jew
amministrattiv ta’ SCE li huma mpjegati ta’ SCE, is-sussdijarji
taghha jew stabbilimenti jew ta’ entita legali li tippartecipa
ghandhom, fl-ezercizzju tal-funzjonijiet taghhom, igawdu l-istess
protezzjoni u garanziji provduti ghar-rapprezentanti ta’ impjegati
bil-legislazzjoni nazzjonali ufjew prattika fis-sehh fil-pajjiz
taghhom ta’ impjieg.

Dan ghandu japplika b'mod partikolari ghal attendenza flaqghat
tal-korp spegjali li jinnegozja jew korp rapprezentattiv, kull laggha
ohra taht il-ftehim imsemmi fl-Artikolu 4(2)(f) jew kull laggha
ohra ta’ l-organu amministrattiv jew supervizorju, u ghall-hlas ta’
pagi ghall-membri impjegati minn entita legali li tippartecipa jew
SCE jew is-sussidjarji taghha jew stabbilimenti matul perjodu ta’
assenza mehtieg ghat-twettieq tad-dmirijiet taghhom.

Artikolu 13

Uzu hazin ta’ proceduri

L-Istati Membri ghandhom jiehdu l-mizuri addattati b’konformita
mal-ligi tal-Komunita bil-hsieb li jipprevjienu l-uzu hazin ta’ SCE
ghall-ghan li ¢¢ahhad lill-impjegati mid-drittijiet ta’ involviment
ta’ l-impjegati jew li zzommilhom dawk id-drittijiet.

Artikolu 14

Konformita ma’ din id-Direttiva

1. Kull Stat Membru ghandu jassigura li l-immaniggjar ta’
stabbilimenti ta’ SCE u l-organi supervizorji u amministrattivi ta’
sussidjarji u ta’ entitajiet legali li jippartecipaw li jkunu jinsabu fit-
territorju tieghu u r-rapprezentanti ta’ l-impjegati jew, skond
il-kaz, l-impjegati nnifishom, joqoghdu ghall-obbligazzjonijiet
preskritti b'din id-Direttiva, irrispettivament dwar jekk 1-SCE jkoll-
hiex l-uffic¢ju rregistrat taghha fit-territorju tieghu jew le.

2. L-Istati Membri ghandhom jipprovdu mizuri addattati fil-kaz
ta’ nuqqas ta’ konformita ma’ din id-Direttiva; b'mod partikolari
ghandhom jassiguraw li proceduri amministrattivi jew legali
huma disponibbli li jippermettu l-obbligazzjonijiet li johorgu
minn din id-Direttiva li jkunu infurzati.

Artikolu 15

Rabta bejn din id-Direttiva u dispozizzjonijiet ohra

1. Fejn SCE tkun impriza fuq skala tal-Komunita jew impriza li
tikkontrolla ta’ grupp ta’ imprizi fuq skala tal-Komunita skond
it-tifsira tad-Direttiva 97/74/KE tal-15 ta Dicembru 1997 li tes-
tendi  l-imsemmija  Direttiva  ghar-Renju  Unit (),
id-dispozizzjonijiet ta’ dawn id-Direttivi u d-dispozizzjonijiet li
jittrasponuhom fil-legislazzjoni nazzjonali m'ghandhomx jappli-
kaw ghalihom jew ghas-sussidjarji taghhom.

Izda, fejn il-korp spegjali li jinnegozja jiddeciedi skond I-Arti-
kolu 3(6) li ma jiftahx negozjati jew li jittermina negozjati gia mif-
tuha, id-Direttiva 94/45/KE jew id-Direttiva 97/74/KE u
d-dispozizzjonijiet li jittrasponuhom fil-ligi nazzjonali ghandhom
japplikaw.

() GUL10, tas-16.1.1998, p. 22.

2. Id-dispozizzjonijiet dwar il-partecipazzjoni ta’ impjegati
fkorpi ta’ kumpanniji kif ipprovdut bil-legislazzjoni nazzjonali
ufjew prattika, barra minn dawk li jimplimentaw din id-Direttiva,
m’ghandhomx japplikaw ghall-SCE li ghalihom japplikaw l-Arti-
koli 3sa 7.

3. Din id-Direttiva m'ghandhiex tippregudika:

(a) id-drittijiet ezistenti ta’ involviment ta’ impjegati hekk kif
ipprovdut bil-legislazzjoni nazzjonali ufjew prattika fl-Istati
Membri hekk kif gawduti mill-impjegati ta’ 1-SCE u
s-sussidjarji taghha u stabbilimenti, barra minn dawk li jippar-
tecipaw fil-korpi ta’ I-SCE;

(b) id-dispozizzjonijiet dwar partecipazzjoni fil-korpi preskritti
fil-ligi nazzjonali ufjew prattika applikabbli ghas-sussidjarji ta’
I-SCE jew ghal SCE li ghalihom ma japplikawx 1- I-Artikoli 3
sa 7.

4. Sabiex jigu ppriservati d-drittijiet imsemmija fil-paragrafu 3,
I-Istati Membri jistghu jiehdu I-mizuri mehtiega biex jiggarantixxu
li l-istrutturi ta’ rapprezentazzjoni ta’ impjegati fentitajiet legali li
jippartecipaw li ma jibqghux jezistu bhala entitajiet legali separati
jinzammu wara r-registrazzjoni ta’ 1-SCE.

Artikolu 16
Dispozizzjonijiet finali

1. L-Istati Membri ghandhom jaddottaw il-ligijiet, regolamenti u
dispozizzjonijiet amministrattivi mehtiega biex jikkonformaw ma’
din id-Direttiva mhux aktar tard mit-18 ta’ Awissu 2006, u
ghandhom jassiuguraw i l-aktar tard sa dik id-data li
l-amministrazzjoni u x-xoghol jintroducu id-dispozizzjonijiet
mehtiega permezz ta’ ftehim, bl-Istati Membri kollha jkunu obbli-
gati li jichdu l-passi kollha mehtiega li jippermettulhom li fkull
zmien jiggarantixxu r-rizultati imposti b’ din id-Direttiva.
Ghandhom minnifih jinfurmaw b’dan lill-Kummissjoni.

2. Meta l-Istati Membri jadottaw dawn il-mizuri, ghandu jkun
fihom referenza ghal din id-Direttiva jew ghandhom ikunu
akkumpanjati b’dik ir-referenza fl-okkazzjoni tal-pubblikazzjoni
uffi¢jali taghhom. Il-metodi ta’ kif ghandha ssir dik ir-referenza
ghandhom ikunu stipulati mill-Istati Membri.

Artikolu 17
Revizjoni mill-Kummissjoni

Mhux aktar tard mit-18 ta’ Awissu 2009, il-Kummissjoni
ghandha, bkonsultazzjoni ma’ Il-Istati Membri u ma’
l-amministrazzjoni u x-xoghol fil-livell tal-Komunita, tirrevedi
l-applikazzjoni tal-mod kif tigi applikata din id-Direttiva, bil-hsieb
li jipproponi emendi addattati lill-Kunsill fejn mehtieg.

Artikolu 18
Dhul fis-sehh

Din id-Direttiva ghandha tidhol fis-sehh fil-jum tal-pubblikazzjoni
taghha fil — Gurnal Uffi¢jali tal-Komunitajiet Ewropej.

Artikolu 19
Indirizzati

Din id-Direttiva hija indirizzata lill-Istati Membri.

Maghmula fi Brussel, fit-22 ta’ Lulju 2003.

Ghall-Kunsill
[1-President
G. ALEMANNO

L-ANNESS

REGOLI STANDARD

(imsemmija fl-Artikoli 7 u 8)

Tagsima 1: Kompozizzjoni tal-Bord Rapprezentattiv ta’ l-impjegati

Sabiex jinkiseb l-ghan deskritt fl-Artikolu 1, u fil-kazi msemmija fl-Artikolu 7, korp rapprezentattiv ghandu jigi
stabbilit skond ir-regoli li gejjin:

(a) Il-korp rapprezentattiv ghandu jkun kompost minn impjegati ta’ I-SCE u s-sussidjarji taghha jew stabbilimenti
eletti jew mahtura minn fosthom mir-rapprezentant ta’ l-impjegati jew, fin-nuqqas ta’ dan, mill-korp shih ta’
l-impjegati.

G5

L-clezzjoni jew il-hatra tal-membri tal-korp rapprezentattiv ghandha titwettaq skond il-legislazzjoni nazzjonali
ufjew prattika.

L-Istati Membri ghandhom jippreskrivu regoli biex jassiguraw li n-numru ta’ membri ta’, u l-allokazzjoni
tas-siggijiet fuq il-korp rapprezentattiv jigi adattati biex jaghtu kont tal-bidliet li jsehhu fi hdan I-SCE u s-susssidjarji
taghha u stabbilimenti. Il-metodi uzati ghan-nominazzjoni, hatra jew elezzjoni tar-rapprezentanti ta’ l-impjegati
ghandhom ffittxu li jippromwovu l-bilan¢ bejn is-sessi,

(¢) Fejnid-dags hekk jitlob, il-korp rapprezentattiv ghandu jeleggi kumitat selett minn fost il-membri tieghu, kompost
l-aktar minn tliet membri.

(d) T-korp rapprezentattiv ghandu jadotta r-regoli tieghu ta’ procedura.

() Il-membri tal-bord rapprezentattiv jigi eletti jew mahtura fi proporzjon tan-numru ta’ haddiema impjegati fkull
Stat Membru mill-SCE u s-sussidjarji taghha jew stabbilimenti, billi jigi allokat fir-rigward ta’ Stat Membru siggu
ghal kull porzjon ta” impjegati li jahdmu fdak I-Istat Membru i jkun ugwali ghal 10 %, jew parti minnhom,
tan-numru ta’ haddiema impjegati minnhom fl-Istati Membri kollha mehuda flimkien.

(f) L-organu kompetenti ta’ I-SCE ghandu jkun infurmat bil-kompozizzjoni tal-korp rapprezentattiv.

(g) Mhux aktar tard minn erba’ snin wara l-istabbiliment tieghu, il-korp rapprezentattiv ghandu jezamina jekk jiftahx
negozjati ghall-konkluzjoni tal-ftehim imsemmi fl-Artikoli 4 u 7 jew li jkompli japplika r-regoli standardapplikati
skond dan l-Anness.

L-Artikolu 3(4) sa (7) u l-Artikoli 4, 5 u 6 ghandhom japplikaw, mutatis mutandis, jekk tkun ittichdet dec¢izjoni li
jkun innegozjat ftehim skond I-Artikolu4, fliema kaz, l-espressjoni “korp spe¢jali ta’ negozjati” ghandha tigi
ssostitwita bi “korp rapprezentattiv”. Fejn, fil-limitu ta’ zmien li fih ghandhom jintemmu n-negozjati, ebda ftehim
ma jkun gie konkluz, l-arrangamenti inizjali adottati skond ir-regoli standardghandhom ikomplu japplikaw.

Tagsima 2: Regoli standardghall-informazzjoni u konsultazzjoni

Il-kompetenza u s-setghat tal-korp rapprezentattiv stabbilit fSCE ghandu jkun irregolat bir-regoli li gejjin:

(a) Il-kompetenza tal-korp rapprezentattiv ghandha tkun limitata ghall-kwistjonijiet li jikkon¢ernaw 1-SCE nnifisha
u xi wahda mis-sussidjarji taghha jew stabbilimenti lokati fi Stat Membru ichor jew li jeccedu s-setghat ta’ 1-organi
tat-tehid tad-decizjonijiet fi Stat Membru wiched..

Cx

Minghajr pregudizzju ghal-laqghat mizmuma skond il-paragrafu (¢), il-korp rappezentattiv ghandu jkollu d-dritt
li jkun infurmat u kkonsultat u, ghal dak il-ghan, li jiltaga’ ma’ l-organu kompetenti ta’ I-SCE ta’ I-angas darba
fis-sena, fuq il-bazi ta’ rapporti regolari mhejjija mill-organu kompetenti, dwar il-progress tax-xoghol ta’ I-SCE u
|-prospetti taghha. L-amministrazzjonijiet lokali ghandhom ikunu hekk informati.

L-organu kompetenti ta’ 1-SCE ghandu jipprovdi lill-korp rapprezentattiv bl-agenda tal-laqghat ta’
l-amministrattiv, jew, fejn xieraq, l-organu ta’ amministrazzjoni u supervizjoni, bil-kopji tad-dokumenti kollha
mibghuta lil-laqgha generali tal-membri taghha.

Il-laqgha ghandha tirrelata b’'mod partikolari ma’ l-istruttura, is-sitwazzjoni ekonomika u finanzjarja, l-izvilupp
probabbli tan-negozju u tal-produzzjoni u l-bejgh, inizjattivi fir-rigward ta’ responsabbilta so¢jali korporata,
is-sitwazzjoni u x-xejra probabbli ta’ l-impjiegi, investimenti u bidliet sostanzjali li jikkoncernaw
l-organizzazzjoni, l-introduzzjoni ta’ metodi godda tax-xoghol jew proccessi ta’ produzzjoni, trasferimenti ta’
produzzjoni, inkorporazzjonijiet, tnaqqis jew gheluq ta’ imprizi, stabbilimenti jew partijiet importanti taghhom,
u sensji kollettivi.

Fejn ikun hemm cirkostanzi eccezzjonali li jeffettwaw l-interessi ta’ l-impjegati flimitu konsiderevoli,
partikolarment meta jsehhu rilokazzjonijiet, trasferimenti, l-gheluq ta’ stabbilimenti jew imprizi jew sensji
kollettivi, il-korp rapprezentattiv ghandu d-dritt li jkun informat. Il-korp rapprezentattiv jew, fejn hekk jiddeciedi,
b'mod partikolari minhabba ragunijiet ta’ urgenza, il-kumitat selettiv, ikollu d-dritt i jiltaqa’ fuq it-talba tieghu,
ma’ l-organu kompetenti ta’ I-SCE jew ma’ xi livell aktar addattat ta’ l-amministrazzjoni fi hdan 1-SCE li jkollha
s-setgha hi stess li tichu decizjonijiet, sabiex ikun infurmat u kkonsultat dwar mizuri li sinifikament jeffettwaw
l-interessi ta’ l-impjegati.

Fejn I-organu kompetenti jiddeciedi li ma jagixxix skond l-opinjoni espressa mill-korp rapprezentattiv, dan il-korp
ghandu jkollu d-dritt ghal laggha ohra ma’ l-organu kompetenti ta’ I-SCE bil-hsieb li jitlahaq ftehim.

Fil-kaz ta’ laqgha organizzata mal-kumitat selettiv, dawk il-membri tal-korp rapprezentattiv li jirrapprezentaw
lill-impjegati i huma direttament ikkoncernati bil-mizuri in kwistjoni ghandu jkollhom id-dritt ukoll li
jippartecipaw.

[-lagghat imsemmija hawn fuq m’'ghandhomx jeffettwaw il-prerogattivi ta’ l-organi kompetenti.
L-Istati Membri jistghu jippreskrivu regoli dwar il-presidenza tal-laqghat ta’ informazzjoni u konsultazzjoni.

Qabel xi laqgha ma’ l-organu kompetenti ta’ I-SCE, il-korp rapprezentattiv jew il-kumitat selett, fejn mehtieg
imkabbar skond it-tielet subparagrafu tal-paragrafu (¢), ghandu jkun intitolat li jiltaga’ minghajr ma’
r-rapprezentanti ta’ l-organu kompetenti jkun prezenti.

Minghajr  pregudizzju ghall-Artikolu 10, il-membri tal-korp rapprezentattiv ghandhom jinformaw
lir-rapprezentanti ta’ l-impjegati ta’ I-SCE u s-sussidjarji taghha u stabbilimenti bil-kontenut u r-rizultat
tal-proceduri ta’ informazzjoni u konsultazzjoni.

Il-korp rapprezentattiv jew il-kumitat selett, jista’ jkun meghjun minn esperti ta’ I-ghazla tieghu.

Sal-limitu li dan huwa mehtieg ghall-kompiti taghhom, il-membri tal-korp amministrattiv ghandhom ikunu
intitolati li jichdu hin ghat-tahrig minghajr tnaqqis fil-pagi,

L-ispejjez tal-korp amministrativ ghandhom jingarru mill-SCE, 1i ghandha tipprovdi lill-membri tal-korp
bir-rizorsi finanzjarji u materjali mehtiega biex jippermettulhom li jwettqu d-dmirijiet taghhom b'mod xierag.

B'mod partikolari, I-SCE ghandha, sakemm ma jkunx miftichem mod iehor igorr l-ispiza ta’ I-organizzazzjoni
tal-laqghat, u tipprovdi facilitajiet ta’ interpreti u l-akkomodazzjoni u l-ispejjez ta’ l-ivvjaggar tal-membri tal-korp
rapprezentattiv u tal-kumitat selettiv.

B’konformita ma’ dawn il-prin¢ipji, I-Istati Membri ghandhom jippreskrivu r-regoli dwar l-estimi fir-rigward ta’
l-operazzjoni tal-korp rapprezentattiv. Jistghu b'mod partikolari jillimitaw l-iffinanzjar biex ikopri espert wiched
biss.

Tagsima 3: Regoli standardghall-partecipazzjoni

[I-partecipazzjoni ta’ impjeagti fSCE ghandha tkun irregolata bid-dispozizzjonijiet li gejjin:

()

Fil-kaz ta’ SCE stabbilita permezz ta’ trasformazzjoni, jekk ir-regoli ta’ Stat Membru li jirrelataw ma’
partecipazzjoni ta’ impjegati fil-korp amminstrattiv jew supervizorju applikai gabel ir-registrazzjoni, l-aspetti
kollha ta’ partecipazzjoni ta’ impjegati ghandhom ikomplu japplikaw ghall-SCE. Il-paragrafu (b) ghandu japplika
mutatis mutandis ghal dak il-ghan.

(b) Fkazi ohra fejn SCE hija stabbilita, l-impjegati ta’ I-SCE, is-sussidjarji taghha u stabbilimenti ufjew il-korp

rapprezentattiv taghhom ghandu jkollhom id-dritt li jeleggu, jahtru, jirrakkomandaw jew joppunu l-hatra ta’
numru ta’ membri tal-korp amministrattiv jew supervizorju ta’ 1-SCE ugwali ghall-oghla proporzjon fis-sehh
fil-kkumpanniji li jippartecipaw ikkoncernati qabel ir-registrazzjoni ta’ I-SCE.

Jekk ebda wahda mill-entitajiet legali li jippartecipaw ma kienet irregolata b'regoli ta’ partecipazzjoni qabel
ir-registrazzjoni ta’ 1-SCE, din ta’ l-ahhar m’ghandhiex tkun mehtiega li tistabbilixxi dispozizzjonijiet
ghall-partecipazzjoni ta’ impjegati.

Il-korp rapprezentattiv ghandu jiddeciedi dwar I-allokazzjoni ta’ siggijiet fi hdan il-korp amministrattiv jew
supervizorju fost il-membri li jirrappezentaw il-haddiema mill-Istati Membri varji jew il-mod li bih l-impjegati ta’
1-SCE jistghu jirrakkomandaw jew jopponu l-hatra tal-membri ta’ dawn il-korpi skond il-proporzjon ta’ impjegati
ta’ I-SCE fkull Stat Membru. Jekk l-impjegati ta’ Stat Membru wiched jew aktar ma jkunux koperti b’dan il-kriterju
ta’ proporzjon, il-korp rapprezentattiv ghandu jahtar membru minn wiched minn dawk I-Istati Membri, b'mod
partikolari I-Istat Membru ta’ l-uffic¢ju rregistrat ta’ I-SCE fejn dan huwa xieraq. Kull Stat Membru jista’ jistabbilixxi
l-allokazzjoni tas-siggijiet li jinghata fi hdan il-korp amministrattiv jew supervizorju.

Kull membru tal-korp amministrattiv jew, fejn xieraq, il-korp supervizorju ta’ I-SCE li jkun gie elett, mahtur jew
irrakkomandat mill-korp rapprezentattiv jew, skond i¢-¢irkostanzi, mill-impjegati ghandu jkun membru shih
bl-istess drittijiet u obbligazzjonijiet bhall-membri li jirrapprezentaw il-membri tal-kooperattiva, inkluz id-dritt
ghall-vot.



